
A minɛna Huseni den Imurana la Aladiɲɛna a ma a ko: kira ko kisi b'a ye: <>

Kira ye lahidu ta kisi b'a ye n'a kumakan ye k'a fɔ n'a mànto dɔ ye fɛn dɔ kɛ, ko " o
t'an dɔ ye" a b'o la: A fɔlɔ:" min bɛ filɛli kɛ ni kɔnɔ ka panni ye wali o filɛli n kɛra
mɔgɔ min ye " o lasulu ye: kɔnɔ bilali ye ka pan ni baara dɔ bɛ na daminɛ taama
wali jàgo sira fɛ o n'a ɲɔgɔnnaw, ni kɔnɔ taamara kinin fɛ a màgo bɛ min na a bɛ o
kɛ, n ka n'a taara numan bolo fɛ a bɛ o ko kɛ kojugu ye a t'a kɛ, nin baara n kɛli tɛ
dàga a ye wali mɔgɔwɛrɛ k'a kɛ a ye, fɛn wo fɛn lajɛli k'a kɛ kojugu ye o bɛ don a
kɔnɔ, min bɛ mɛ ani min bɛ ye, k'a bɔ kɔnɔ la wali baganw wali lajarabi dùngew wali
sɛbɛnnikɛla  wali  don  o  n'a  ɲɔgɔnnaw.  A  filana:  "  mɔgɔ  min  ye  somaya  kɛ  wali  a
baara kɛra mɔgɔ min ye" ni mɔgɔ min ye ko dògòlen dɔnni weele a yɛrɛ la ni dolow
labaarali ye o n'a ɲɔgɔnnaw, wali ka taa mɔgɔ ma min bɛ kodògòlen dɔnni weele a
yɛrɛ la i n'a fo soma n'a ɲɔgɔnnaw, i y'a tuɲatigiya o kɔfɛ a ye min fɔ, i kaafriyara
fɛn ma min jìginna kira Mamadu kan nɛɛma ni kisi b'a ye. A sabanan :" mɔgɔ min ye
kɔrɔtɛ kɛ wali a kɛra mɔgɔ min ye " o ye mɔgɔ min ye kɔrɔtɛ waleya, wali ka dɔ bila
o k'a kɛ a ye; yaasa ka dɔ nàfa wali ka tɔɔrɔ see a ma, wali ka tutuli kɛ taafo la ni
jùru sirili ye ka kɔrɔtɛ kɛ a la ni kalan jugu haramuyalen kɛli ye a kan ani tutuli.

